
Wɛl ke COVID-19 tënë mïth 
ku rem thii/kɔc kor:  
Cï bɛɛr waar: Pɛɛi nïn 10 Pɛɛi de Tök 2022 

Wɛ̈ɛ̈l de COVID-19 acï gam në löŋ ku gam tënë mïth nɔŋ run kaa 5 ku lɔ nhial. Döm de köl de 

wum de COVID-19 tënë mïth nɔŋ run kaa 5 ku lɔ nhial aatɔ̈u ëmɛnë. 

Spikevax (Moderna) acï gam në löŋ ku gam tënë kɔc nɔŋ run kaa 12 ku lɔ nhial. Acï caathic 
ëmɛnë tënë mïth nɔŋ run kaa 6 agut cï run kaa 11.  

Yeeŋö yenë mïth ku rem thii/kɔc kor wum? 

Anɔŋ kä juëc arëët tënë mïth ku kɔc kor bïke wum në COVID-19, nɔŋiic: 

• bïke gël në yök de COVID-19  

• bïke gël bïkë cïï tuaany arëët, kä bäriic rac wɛ̈lɛ̈/ka COVID bääric 

• bïke kuɔɔny bïkë röt dhuɔ̈k në thukulic  

• bïkë bɛɛr mat kenë bɛ̈iken ku mɛ̈thken 

• bïkë röt dhuɔ̈kciëën tënë kä nhiaarkë keek, cït akutnhom de kura, bïkë lɔ tëde kä ye looi 
ku cɛthkë, ku 

• bïkë tekpiny de kɔ̈m cɔk cath amääth në akutnhom de kɔc yic. 

Wum de COVID-19 ee kɔcken gël ëya: 

• baai 

• mäth 

• kɔc tɔ̈u keek ke në thukulic, ku 

• kɔc mɛt keek akutnhom de kura tökic. 

Ye wɛ̈ɛ̈l de COVID-19 luui adi? 

Wɛl ke COVID-19 aye kɔc cɔk kääc cïkë bï tuaany arëët në COVID-19. Wal aye guɔ̈pdu piɔ̈ɔ̈c 
bïkë yaa thɔ̈ɔ̈r kënë COVID-19 naa ca thiääk wenë yeen. 

Wɛl ke Pfizer ku Moderna aacïniic kɔ̈m pïïr ku acïï yïïn bï gäm COVID-19.  

Yeeŋö ba thɔ̈ɔ̈ŋ naa cï yïïn wum 

Wäl ee jɔk bï kɔc gël në COVID-19 jɔɔk në wiik kaa 2 agut cï 3 ke door tueŋ cï lɔ.  

Yenë ka yen yic thiɛk tënë mïth bïkë ŋot ë ke rɛ̈ɛ̈r apieth ku: 

• yïkë tiɛ̈t de acuɔl luɔ̈ɔ̈i, cït mɛn de wɛ̈k de cin 

• bïkë yaa tɔ̈u ë ke nɔŋ kaam de 1.5 tënë kɔc kɔ̈k 

• bïkë cïï ye lɔ tëde kɔc juëc/tëde amatnhom, ku 

• bïkë deetic yee nɛn ku yee adi yën bï rɔt week naa kɔɔr ye. 

Bïkë naŋ kä rɛc bïkë ke luɔ̈i kɔc  

Mɛnhdu alë bï naŋ kä rɛc bïke yök naa cï wum. Kä rɛc juëc ye yök aacie juëc awär nïn lik, ku 
kaa ye jäl ke cïn kë rɛc cïkë luɔ̈i yïïn. Kä ye röt looi në wumi aanɔŋiic: 

• bï kök nɛ̈k 

• atuɔ̈c koor 

• akuɛmnhom/aɣarnhom. 

Naa nɔŋ kä diir yïïn në kä ye tuaany nyuɔɔth ke mɛnhdu, ke yïn lë ba wël juëc yök në 
www.health.gov.au wɛ̈lɛ̈/kacɔl National Coronavirus Helpline në 1800 020 080. Në këde wɛ̈ɛ̈r 
de wël yiic, cɔl 131 450 ku thiëc National Coronavirus Helpline.  

Yïn lë ba kä diir yïïn wɛ̈lɛ̈/ka thualat tɔ̈u kenë yïïn në këde wum de COVID-19 jaamiic ëya dɛ̈t 
wenë dïktordu wɛ̈lɛ̈/ka raan/akutnhom de muɔ̈ɔ̈k de pial ke mɛnhu ŋot ke këc wäl yök. 

Yee wɛ̈ɛ̈l yïndï yen bï mɛnhdiɛ̈ yök? 

Anɔŋ kä wääc kɔ̈k ke wɛl ke COVID-19 tënë mïth nɔŋ run kaa 5 agut cï 11 ku tënë kɔc nɔŋ run 
kaa 12 ku lɔ nhial.  

Mïth nɔŋ run kaa 5 agut cï 11 aabï door kaa 2 yök ke wäl, ë ke nɔŋ kaam de wiik kaa 8. Yekënë 
alë bï cɔk cekic agut cï wiik kaa 3 naa nɔŋ kë rilyic cï bɛn nhial. Door de mïth nɔŋ run kaa 5 agut 

cï 11 ee töŋ në diäkic de door de kɔc nɔŋ run kaa 12 ku lɔ nhial. 

Mïth nɔŋ run kaa 12 ku lɔ nhial aabï door kaa 2 ke wäl yök, ë ke nɔŋ kaam de wiik kaa 3 agut cï 
6.  

Tak döm/ruŋ de door deen de reu 

Athiekic bï mɛnhdu door kaa reu ke wäl yök, cï mɛn yenë door de reu gël dït de COVID-19 bɛ̈i 
ku nyooth naadɛ̈ ke gël abï yic bɛ̈ɛ̈r.  

Wereŋ de gäm 

Kɔc ke mïth aalë bï keek thiëëc bïkë gam tënë mïthken mɛn bïke wum  

Në käŋ kedhie, raan de meth wɛ̈lɛ̈/ka raan ye nyin tïït në meth cï löŋ gam tënë meth anɔŋ riɛl bï 
wereŋ de wum gam. Në walayaa ku bɛ̈i ceŋ keek yiic, kɔc cï dït aabï wereŋ deen de gäm bɛ̈i në 

gupken. 

Wɛ̈ɛ̈l de COVID-19 de mɛnhdu abï gätpiny në kë deen de Immunisation History Statement yic. 

Naa nɔŋ mɛnhdu run kaa 14 ku lɔ nhial, ke yïn cïï käkeen ke Australian Immunisation Record 

beer yök në këde athiaan. Yïn lë ba wɛ̈t de akököl deen de wum yök naa ca naŋ wereŋ deen de 

gäm. Wël juëc aatɔ̈u në Services Australia https://www.servicesaustralia.gov.au/how-to-get-

immunisation-history-statement  

http://www.health.gov.au/
https://www.servicesaustralia.gov.au/how-to-get-immunisation-history-statement

https://www.servicesaustralia.gov.au/how-to-get-immunisation-history-statement

Wël juëc  

Në këde wël juëc në wɛl ke COVID-19, nem www.health.gov.au/covid19-vaccines-
languages wɛ̈lɛ̈/ka cɔl National Coronavirus Helpline në 1800 020 080. Në këde wɛ̈ɛ̈r de wël 
yiic, cɔl 131 450 ku thiëc National Coronavirus Helpline. 

